
ᓄᓇᖃᖅᑎᑦᑎᓂᕐᒧᑦ ᑲᑎᓐᖓᔪᑦ
ᐃᖅᑲᓇᐃᔭᖃᑎᒌᑦᑐᑦ ᓈᒻᒪᑦᑐᑦ ᓄᓇᐃᑦ ᐊᑐᐃᓐᓇᐅᓂᐊᖅᑐᑎ ᑎᑭᑦᑎᓗᑎ ᐃᓪᓗᖃᓂᕐᒧᑦ ᐱᔭᐅᔭᕆᐊᓕᓐᓄᑦ ᓄᓇᕗᒻᒥᐅᓄᑦ.

ᒥᔅᓴᐅᓴᓐᓂᖅ ᐱᑕᖃᖅᑎᑦᑎᓂᕐᒧᑦ  
ᐊᒻᒪ ᐱᔭᐅᔪᒪᔪᓄᑦ
ᐃᓪᓗᓂᑦ ᒥᔅᓴᐅᓴᓐᓂᕐᒧᑦ ᐊᒻᒪ ᖃᐅᔨᓴᕐᓂᐅᔪᓄᑦ ᓄᓇᓂᑦ  
ᐊᒻᒪ ᐱᖁᑎᕐᔪᐊᓂᑦ ᐱᔭᐅᔭᕆᐊᓕᓐᓂᑦ ᐱᑕᖃᕆᐊᖃᖅᑐᑦ 
ᐃᑲᔪᕐᓗᓂ ᐸᕐᓇᐃᓂᕐᒥᑦ ᐊᒻᒪ ᐱᕙᓪᓕᐊᑎᑦᑎᓂᕐᒧᑦ  
ᓄᓇᓂᑦ ᐊᖏᕋᐅᔪᓄᑦ.
ᒥᔅᓴᐅᓴᓐᓂᕐᒧᑦ ᐊᒻᒪ ᖃᐅᔨᓴᓂᕐᒧᑦ ᐊᓯᔾᔨᖅᑕᐅᖃᑦᑕᕆᐊᖃᓲᑦ.

ᓄᓇᐃᑦ ᐊᐅᓚᑕᐅᓂᖏᑦ
ᐃᑲᔪᖅᑕᐅᒐᔪᖃᑦᑕᖅᑐᑦ ᓄᓇᕗᑦ ᒐᕙᒪᒃᑯᓐᓄᑦ, ᓄᓇᓖᑦ ᐸᕐᓇᐃᓪᓗᑎ 
ᓄᑖᓂᑦ ᓄᓇᓂᑦ, ᐋᖅᑭᑦᑕᐅᓯᒪᔪᑦ ᐱᕙᓪᓕᐊᑎᑦᑎᓂᕐᒧᑦ ᒪᓕᒐᖏᓐᓂ, 
ᖃᐅᔨᒪᔭᐅᓪᓗᑎ ᐊᑐᐃᓐᓇᐅᔪᑦ ᓄᓇᐃᑦ, ᑐᓂᓯᓪᓗᑎ ᓄᓇᓂᑦ 
ᐊᑐᖅᑐᐊᕈᑎᓂᑦ, ᐊᒻᒪ ᐊᖏᖅᓯᓪᓗᑎ ᐱᓕᕆᐊᓂᑦ.
ᓄᓇᓖᑦ ᐊᒻᒪ ᓄᓇᕗᑦ ᒐᕙᒪᒃᑯᑦ ᐱᒻᒪᕆᐅᔪᑦ 
ᐱᑕᖃᕆᐊᖃᖅᑐᓂᑦ ᓄᓇᓄᑦ ᑐᑭᓯᒋᐊᕈᑎᑖᕐᕕᐅᓗᑎ 
ᐃᓪᓗᓕᕆᓂᕐᒧᑦ ᐱᓕᕆᖃᑎᖏᓐᓄᑦ.

ᐸᕐᓇᐃᓂᖅ ᓄᑖᓂᑦ ᓄᓇᓂᑦ ᐊᖏᕋᐅᔪᓄᑦ
ᐃᓄᒋᐊᓐᓂᖏᓐᓄᑦ ᐱᕈᖅᑐᑦ ᐊᒻᒪ ᓄᑖᓂ ᐃᓪᓗᖃᖅᑎᑦᑎᓂᕐᒧᑦ 
ᐃᖏᕋᑎᑦᑎᔪᑦ ᐸᕐᓇᐃᓂᕐᒥᑦ ᓄᑖᓂ ᓴᓂᓪᓕᕇᓂᑦ, ᓄᓇᓂᑦ, ᐊᒻᒪ 
ᐊᑐᕆᐊᓂᑦ. ᐊᓯᔾᔨᖅᑐᑦ ᓄᓇᓕᒻᒧᑦ ᐸᕐᓇᐅᑦ  
ᐱᑕᖃᕆᐊᖃᖅᑎᑕᐅᔪᓐᓇᖅᑐᑦ.
ᑖᒃᑯᐊ ᐱᕙᓪᓕᐊᓂᖏᑦ ᐱᖃᓯᐅᔾᔨᔪᑦ ᐊᒥᓱᓂᑦ ᐱᓕᕆᖃᑎᖏᓐᓂ 
ᐊᒻᒪ ᑎᒍᒥᐊᖅᑎᐅᖃᑕᐅᔪᓂᑦ, ᐊᑭᑐᔫᓪᓗᑎ, ᐊᒻᒪ 
ᐊᑯᓂᐅᓂᖃᕈᓐᓇᖅᑐᑦ ᐊᒥᓱᒐᓚᓐᓂᑦ ᐊᕐᕌᒍᓂᑦ.

ᐊᑐᐃᓐᓇᕈᐃᓂᕐᒥᑦ ᓄᑖᓂᑦ ᓄᓇᓂᑦ ᐊᖏᕋᐅᔪᓄᑦ
ᓄᓇᓖᑦ, ᓄᓇᕗᑦ ᒐᕙᒪᒃᑯᑦ, ᐊᒻᒪ ᐃᓪᓗᒨᖓᔪᓄᑦ ᐃᓚᒋᔭᓪᓗᐊᑕᐅᔪᑦ 
ᐱᓕᕆᐊᖑᒋᐊᓕᓐᓂᑦ ᓈᒻᒪᑦᑐᓂᑦ ᐱᑕᖃᖅᑎᑦᑎᓂᕐᒧᑦ 
“ᓴᓇᕝᕕᐅᑐᐃᓐᓇᕆᐊᓕᓐᓂ” ᓄᓇᓂᑦ.
ᐊᐅᓚᑦᑎᖃᑎᒌᓐᓂᖅ ᐊᒻᒪ ᐱᓕᕆᑎᑦᑎᓂᕐᒧᑦ ᓇᓗᓇᐃᖅᓯᔪᑦ ᑖᒃᑯᐊ  
ᐊᑐᕆᐊᑦ, ᑰᕝᕕᖏᑦ, ᐃᒦᑦ, ᐃᒦᑦ ᐊᑐᕇᖅᓯᒪᔪᓄᑦ, ᐊᒻᒪ ᐆᒻᒪᖅᑯᑎᓄᑦ 
ᐃᓂᖓᓂᓪᓗᑎ ᐱᔭᐅᔭᕆᐊᖃᖅᑎᓪᓗᒋᑦ.

ᓂᕈᐊᕐᓂᖅ ᓄᓇᓂᑦ ᐊᖏᕋᐅᔪᓄᑦ
ᑎᑎᕋᖅᑕᐅᓯᒪᔭᕇᖅᑐᑦ ᐊᑐᐃᓐᓇᐅᔪᓄᑦ ᓄᓇᓂᑦ ᐱᔭᐅᔪᓐᓇᖅᑐᑦ 
ᓄᓇᕗᑦ ᒐᕙᒪᒃᑯᑦ ᓄᓇᓄᑦ ᑐᑭᓯᒋᐊᕈᑎᖏᓐᓂ, ᐊᒻᒪ 
ᓇᓗᓇᐃᖅᑕᐅᔭᕆᐊᓖᑦ ᓄᓇᓕᒻᒧᑦ.
ᖃᓄᓕᖓᓂᖏᑦ ᓲᕐᓗ ᓯᕕᖓᓂᖏᑦ, ᑰᕝᕕᖏᑦ, ᓄᓇᖓ, 
ᖁᐊᖑᐃᓐᓇᖅᑐᖅ, ᐊᓄᕆᒧᑦ, ᐊᐳᑎᒧᑦ, ᐊᒻᒪ ᐊᕙᑎᖓᓄ 
ᐊᑦᑕᓇᕈᑎᐅᔪᑦ ᐱᒻᒪᕆᐅᔪᑦ ᐃᓱᒪᒋᔭᐅᓗᑎ ᓄᓇᖓ 
ᐱᔭᐅᓚᐅᖅᑎᓐᓇᒍ.

ᐱᔪᓐᓇᑎᑦᑎᓂᕐᒧᑦ ᐊᒻᒪ ᐃᓪᓗᓕᐅᓂᕐᒧᑦ
ᐱᔭᓪᓕᐊᑎᑕᐅᓂᖓᓄᑦ ᐊᖏᖅᑕᐅᓂᖓ ᐱᑕᖃᕆᐊᖃᖅᑎᑕᐅᔪᖅ ᓄᓇᓕᒻᒥ 
ᐃᖅᑲᓇᐃᔭᖅᑎᒧᑦ ᐅᕝᕙᓘᓐᓃᑦ ᑲᑎᒪᔨᓄᑦ. ᐊᑲᐅᖏᓕᐅᕈᑎᖃᖅᑐᑦ ᓄᓇᓕᒻᒧᑦ 
ᐸᕐᓇᐅᒻᒥᑦ ᐅᕝᕙᓘᓐᓃᑦ ᑭᓪᓕᖃᖅᑎᑦᑎᓂᕐᒧᑦ ᒪᓕᒐᕋᓛᒥᑦ  
ᐱᑕᖃᕆᐊᖃᖅᑎᑦᑎᔪᑦ ᕿᒥᕐᕈᔭᐅᒃᑲᓂᕐᓂᖏᓐᓄᑦ ᐊᒻᒪ ᐊᖏᖅᑕᐅᓂᖏᓐᓄᑦ.
ᐃᓪᓗᓕᐅᓂᕐᒧᑦ ᐱᔪᓐᓇᐅᑦ ᓄᓇᕗᑦ ᒐᕙᒪᒃᑯᓐᓂ  
ᐱᑕᖃᕆᐊᖃᖅᑎᑕᐅᔪᖅ ᐃᓪᓗᓕᐅᓚᐅᖅᑎᓐᓇᒋᑦ.

